
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar il-projbizzjoni ta' tfal li jittallbu u tfal li jakkumpanjaw adulti li jittallbu1

1. Il-kondizzjoni ta' persuna mingħajr dar hija fenomenu inaċċettabbli b'konsegwenzi 
estensivi għall-persuni kkonċernati.

2. Sabiex japprofittaw ruħhom mis-sens ta' kompassjoni ta' donaturi potenzjali u sabiex 
jiksbu profitti ogħla, adulti jittallbu flimkien ma' tfal jew inkella jibagħtu lil minuri 
jittallbu, b'perikolu għas-saħħa u s-sikurezza tagħhom. It-tfal spiss ma jgawdux mid-
drittijiet bażiċi li jirriżultaw minn ftehimiet internazzjonali u mil-leġiżlazzjoni nazzjonali. 
Din il-kwistjoni hi marbuta partikolarment mal-abbuż tad-dritt ta' moviment liberu tal-
persuni fi ħdan l-Unjoni Ewropea.

3. It-tfal li jintużaw biex jittallbu spiss jiċċaħħdu mill-opportunità li jiddeċiedu dwar il-futur 
tagħhom, għaliex l-ambjent li fih jitrabbew ma joffrix biżżejjed inċentivi u/jew ma 
jipprovdix kondizzjonijiet xierqa għall-iżvilupp tagħhom.

4. Il-Kummissjoni hija għalhekk mistiedna tiftaħ djalogu mal-Istati Membri dwar il-
possibbiltà li jiġi konkluż ftehim dwar projbizzjoni komprensiva, infurzabbli u 
adegwatament ikkontrollata fuq it-tfal li jittallbu jew fuq min jittallab flimkien ma' tfal, u 
dwar il-monitoraġġ strett tal-istatus tat-tfal li jiċċaqalqu madwar l-Istati Membri tal-
Unjoni Ewropea, partikolarment fir-rigward tal-edukazzjoni obbligatorja tagħhom.

5. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


